
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-7 ta' Frar, 2008

Rikors Numru. 468/2007

Ronald AZZOPARDI personalment u bhala direttur ghan-
nom u in rapprezentanza tas-Socjeta’ Sovereign Hotels
Ltd.

VS
IL-KUMMISSARJU TAT-TAXXI INTERNI
[I-Qorti:

Rat ir-Rikors mahluf imressagq fil-25 ta’ April, 2007, li bih u
ghar-ragunijiet hemm imfissrin, ir-rikorrent proprio u
nomine talab li din il-Qorti ssib (a) li hemm raguni valida
fil-ligi biex thassar il-Mandat ta’ Sekwestru Numru 549/07
mahrug kontih, fil-kwalita’ tieghu premessa, fit-12 ta’ April,
2007, u (b) biex thassar u tirexxindi I-imsemmi Mandat;

Rat it-Twegiba imressga mill-intimat fid-9 ta’ Mejju, 2007,
li biha laga’ ghat-talbiet tar-rikorrent proprio u nomine billi
gal li minhabba li I-mertu ta’ din il-kawza jixbah lil dak ta’

kawza ohra bejn I-istess partijiet (Rikors Numru
469/07RCP) jkun jixraq li din il-Qorti ssejjah quddiemha u
tisma’ wkoll dik il-kawza. Laqa’ billi gal li t-talbiet tar-
rikorrent m’humiex misthogga ghaliex ghalkemm kien
hemm ftehim ta’ hlasijiet milhug mar-rikorrent proprio u
nomine f'Ottubru tal-2006, dak il-ftehim kien jiddependi
mill-fatt li r-rikorrent kellu jhallas fil-hin ir-rati miftehma
f'dak il-kuntratt, u li fkaz li r-rikorrent proprio u nomine
jonqos li jzomm kellmtu, I-bilan¢ kollu seta’ jintalab f'salt.
Zied jghid li t-titolu ezekuttiv tal-ammont mitlub infholog
bis-sahha ta’ ittra uffi¢jali mahruga f'Jannar tal-2005, u I-
ftehim |i sar kien mahsub |i jwettaq dak it-titolu u mhux
jidhol minfloku. Temm jghid li ladarba r-rikorrent ma hallas
xejn minn dak miftiehem, ir-rikorrent proprio u nomine ma
jistax jibga’ jghid li t-titolu ezekuttiv ma jiswiex izjed;

Rat id-degriet taghha tal-10 ta’ Mejju, 2007*, li bih ordnat li
jingieb u jinstema’ quddiemha r-Rikors Numru 469/07 fl-
ismijiet “Ronald Azzopardi personalment u bhala direttur
ghan-nom u in rapprezentanza tas-Socjeta’ Crown Hotels
Ltd. vs II-Kummissarju tat-Taxxi Interni”, ghall-finijiet tal-
artikolu 792 tal-Kapitolu 12 tal-Ligijiet ta’ Malta;

Rat ix-xhieda mressqga mill-partijiet bil-mezz tal-affidavit;

Rat id-degriet taghha tat-3 ta’ Ottubru, 2007, li bih
iddikjarat maghluq I-istadju tal-gbir tal-provi;

Semghet it-trattazzjoni tal-avukati tal-partijiet;
Rat [-atti kollha tal-kawza;

Rat id-degriet taghha tad-29 ta’ Novembru, 2007, li bih
halliet il-kawza ghal-lum ghas-sentenza;

Ikkunsidrat:
llli din hija azzjoni ghal thassir ta’ Mandat Ezekuttiv ghall-

finijiet tal-artikolu 283A tal-Kapitolu 12 tal-Ligijiet ta’ Malta.
L-intimat talab u kiseb il-hrug ta’ Mandat ta’ Sekwestru

! Pag. 24 tal-process

Ezekuttiv’ kontra r-rikorrent proprio u nomine ghas-
somma ta’ Lm 530,665 fi flus ta’ gqabel® taht titolu ezekuttiv
kostitwit b’ittra uffi¢jali tal-14 ta’ Jannar, 2005. Ir-rikorrent
proprio u nomine gieghed jghid li dak il-Mandat ghandu
jitwaqga’ ladarba kien sar ftehim ta’ hlas bejnu u bejn I-
intimat ' Ottubru tal-2006;

llli l-intimat jikkontesta t-talbiet tar-rikorrent proprio u
nomine ghax jishaq li I-Mandat inhareg sewwa fuq titolu
ezekuttiv li ghadu fis-sehh u li I-ftehim i sar fOttubru tal-
2006 ma g@gabx fix-xejn [-imsemmi titolu ezekuttiv.
Minbarra dan, ir-rikorrent proprio u nomine langas biss
wettaq il-ftehim ghaliex m’ghamel I-ebda hlas;

[lli mill-fatti rilevanti li jirrigwardaw il-kaz jirrizulta li fil-15 ta’
Novembru, 2004, intbaghat avviz* mill-intimat lir-rikorrent
ghall-finijiet tal-artikolu 23(7) tal-Kapitolu 372 tal-Ligijiet ta’
Malta biex jitolbu jhallas Lm 530,665 ftaxxa tal-FSS,
Sigurta’ Soc¢jali u taxxa addizzjonali dovuta fughom. FI-14
ta’ Jannar, 2005, intbaghtet ittra uffi¢jali® ghall-imsemmi
ammont. Ir-rikorrent laga’ n-notifika tal-ittra ufficjali fid-19
ta’ Jannar, 2005. FI-10 ta’ Ottubru, 2006°, sar ftehim bejn
ir-rikorrent  fismu personali u fisem il-kumpannija
Sovereign Hotels Ltd. u l-intimat ghall-hlas ta’ somma ta’
Lm 567,757 fi flus ta’ qabel’ in konsiderazzjoni ta’ hlasijiet
dovuti bejn is-snin 1995 u Settembru tal-2006. lI-ftehi
kien jghid li r-rikorrent proprio u nomine kellu jhallas rati
ta’ Lm 12,106° kull xahar b’sehfh minn Novembru tal-2006.
Dak inhar ukoll, saru tliet (3) ftehim ohrajn fisem
kumpanniji ohrajn rapprezentati mir-rikorrent®. Fit-12 ta’
April, 2007, inhareg il-Mandat Ezekuttiv. Fil-25 ta’ April,
2007, infethet din il-kawza;

[l minn dak li johrod mill-atti u x-xhieda, ma jirrizultax li r-
rikorrent proprio u nomine b’xi mod ikkontesta bi pro¢eduri

2 Numru 549/07 (Dok “RA1”, fpagg. 4 sa 11 tal-process)
® Li jgibu l-ekwivalenti ta’ €1,236,117 fi flus tal-lum

* Pag. 9 tal-process

® Pag. 7 tal-process

® Dok “C”, f'pag. 12 tal-process

" Li jgibu l-ekwivalenti ta’ € 1,322,518

8 Li jgibu l-ekwivalenti ta’ € 28,199.39

® Dokti “D”, “E” u “F”, f'pagg. 13 — 5 tal-process

gudizzjarji xierqga dak li ntalab ihallas kemm fl-avviz tal-
2004 u kif ukoll fl-ittra uffi¢jali tal-2005;

i huwa xieraq li 1-Qorti tippreciza li |-konsiderazzjonijiet
ta’ xejra legali_marbutin_ma’ dan_il-kaz iridu jibqghu
marbutin mal-pro¢edura li r-rikorrent ressaq quddiemha.
Tajjeb li wiehed jistabilixxi minnufih in-natura tal-azzjoni
mibdija mir-rikorrent. Dan jinghad ghaliex ghalkemm ir-
Rikors ma tressagx fl-Att tal-Mandat ta’ Sekwestru i
ghalih jirreferi, u minkejja li ma jsemmi qatt id-
dispozizzjoni tal-ligi li tahtha tressaq, jidher c¢ar (kemm
mill-premessi, izda izjed mit-talbiet) li t-talbiet huma
immirati ghat-thassir tal-Mandat Ezekuttiv mahrug kontra
r-rikorrent.  Jigifieri, li |I-kawza tal-lum hija regolata bl-
artikolu 283A tal-Kodici tal-Procedura;

[lli dan ifisser li r-rikorrent m’huwiex qieghed jattakka t-
titolu ezekuttiv, izda |-att ezekuttiv fis-sura tal-Mandat i I-
intimat hareg@ kontrih biex jesegwixxi dak it-titolu. Huwa
logiku u aécettat li bejn iz-zew§ ghamliet ta’ oppozizzjoni
hemm distinzjoni mhux traskurabbli’®.  Dan jinghad
ghaliex fil-pro¢edura li ghandha quddiemha llum din il-
Qorti, I-ezami li jrid isir huwa marbut ma’ |-ac¢ertament ta’
irregolaritajiet formali tal-att ezekuttiv innifsu u mhux ukoll
tal-mertu li bis-sahha tieghu jkun inhareg I-istess att
ezekuttiv;

lIli ghalhekk, il-Qorti m’hijiex sejra tqis dik ix-xhieda
mressga mill-partijiet fejn tkellmu dwar kif inhadem I-
ammont li ssemma fl-avviz u fl-ittra uffi¢jali li saru titolu
ezekuttiv. Lanqas ma tista’ tikkonsidra, fdan l-istadju,
jekk kienx sewwa li I-ammont mitlub intefa’ (wkoll) fuq ir-
rikorrent personalment. Li kieku r-rikorrent deherlu li I-
ammonti mitlub fl-avviz u fl-ittra uffi¢jali ma kinux tajbin,
kien seta’ u messu ha I-pro¢eduri gudizzjarji fwagthom
biex jattakka dak lilu mitlub mill-intimat. L-istess jinghad
kieku deherlu li hu ma kellux jitghabba bit-talba fil-kwalita’
tieghu personali. Irrizulta li dan m’ghamlux. Ghalhekk,
ghall-finijiet kollha, I-ittra uffi¢jali irrendiet I-ammont mitlub
fl-avviz bhala titolu ezekuttiv;

0 App. Inf. 9.1.2008 fil-kawza fl-Atti tal-Mandat ta’ Sekwestru fl-ismijiet Awtorita’ Marittima ta’
Malta vs Polidano Bros. Ltd.

llli r-rikorrent gieghed jghid, madankollu, li hemm raguni
valida skond il-ligi li biha [-Mandat ezekuttiv mahrug
kontrih jista’ jithassar u jfisser b’dan dik li “fosthom (i.e.
ragunijiet) li t-titolu ezekuttiv imsemmi fl-istess Mandat
m’ghadux aktar validu”. Jidifieri, gieghed jattakka I-att
ezekuttiv billi jressaq |-argument Ii t-titolu ezekuttiv i
bis-sahha tieghu nhareg l|-att ezekuttiv m’ghadux izjed fis-
sehh. Huwa jghid li dan sehh ghaliex it-titolu ezekuttiv
twaqgga’ hekk kif sar il-ftehim f'Ottubru tal-2006. Jidher li r-
rikorrent gieghed jimplika, mhux Ii t-titolu ezekuttiv ma
kien gatt jghodd, imma Ili sehhet novazzjoni
b’obbligazzjoni gdida li gatlet I-obbligazzjoni ta’ qabel li
kienet titolu ezekuttiv kontrih;

[lli hawnhekk il-Qorti trid izzomm ma’ dak li qalet aktar
gabel dwar l-istharrig li jista’ jew ma jistax isir dwar il-
mertu tat-titolu. |zda jezistu ¢irkostanzi wkoll fil-parametri
tal-istharrig taht [l-artikolu 283A tal-Kapitolu 12 fejn il-
kwestjoni ta’ jekk it-titolu (li I-validita’ tieghu ma hix
attakkata) ezekuttiv ikunx ghadu fis-sehh. Dan jirrizulta,
per ezempju, fejn it-titolu jkun ilu izjed minn ghaxar snin li
nkiseb u ma regax gie mgedded' jew fejn il-Mandat
jinhareg bis-sahha ta’ titolu ezekuttiv dwar dejn kanonizzat
fejn id-debitur isehnlu juri li kien hallas il-kreditu. Fiz-zewg
¢irkostanzi, it-titolu ezekuttiv ikun tnissel sewwa, imma,
minhabba cirkostanzi li jkunu sehhew wara, jkun tilef |-
effikacja tieghu. Fiz-zew( cirkostanzi wkoll, I-att ezekuttiv
li jinhareg bis-sahha ta’ titolu bhal dak jista’ jkun perfett fit-
tfassila tieghu kemm mad-daqgqga t'ghajn u kif ukoll fdak li
titlob il-ligi ghas-siwi tieghu. Din il-Qorti hija tal-fehma i,
fkazijiet bhal dawn, ghandha tistharred is-siwi ta’ att
ezekuttiv mahrug fuq is-sahha ta’ titolu bhal dak ukoll fl-
ambitu ta’ pro¢edura mibdija taht I-artikolu 283A tal-Kodici
ghaliex c¢irkostanza bhal dik tikkwalifika bhala r-“raguni
valida skond il-ligi” li tissemma fl-istess artikolu;

llli 1-Qorti sejra ghalhekk tqis l-argument tar-rikorrent,
fdawn il-limiti appena mfissra, ghaliex jidhrilha i |-

™ Art. 258(a) tal-Kap 12

kwestjoni tista’ tolqot I-effikacja attwali tat-titolu ezekuttiv li
fuqu nhareg il-Mandat ta’ Sekwestru impunjat;

[l n-novazzjoni li ghaliha jirreferi r-rikorrent proprio u
nomine hija dik mahsuba fl-artikolu 1179(a) tal-Kodici
Civili. In-novazzjoni hija kuntratt li bih il-partijiet marbuta
fobbligazzjoni ihassru dik ir-rabta b’ohra gdida minflokha;

llli hija r-rieda tal-ligi li n-novazzjoni trid tidher ¢ar mill-
fehma tal-partijiet |i jikkuntrattawha, u ma tistax tigi
prezunta’®. Biex issehh in-novazzjoni, |-obbligazzjoni I-
gadima trid tingatel u mhux semplicement titbiddel*.
F'kaz ta’ dubju, in-novazzjoni tigi eskluza®. Huwa
accettat li l-elementi mehtiega biex issehh novazzjoni
oggettiva ta’ obbligazzjoni huma (a) l-ezistenza ta’
obbligazzjoni precedenti li (b) ghaliha tidhol obbligazzjoni
gdida li thassar, u mhux biss timmodifika jew tibdel*®, il ta’
gabilha b'mod li z-zewg obbligazzjonijiet ikunu
inkompatibbli ma’ xulxin'®. Huwa mehtieg ukoll li jintwera
li (¢) partijiet li joholqu I-obbligazzjoni novanti jkollhom il-
kapacita’ li jikkuntrattaw'” u li (d) kellhom il-fehma li
jhassru obbligazzjoni billi jibdluha ma’ ohra gdida™®. Dwar
dan l-ahhar element, m’huwiex bizzejjed li parti wahda
kellha Il-animus novandi, biex issehh in-novazzjoni,
ghaliex dik il-fehma trid tintwera li tkun ukoll fil-parti
kontraenti l-ohra®®;

lIi langas ma huwa bizzejjed biex jinghad |i sehhet
novazzjoni, li jkun intlahaq ftehim gdid dwar xi aspett
accessorju tal-obbligazzjoni, ghaliex b’dan ma tkunx
ingatlet l-obbligazzjoni ta’ qabel, imma tkun sehhet biss
bidla fl-implimentazzjoni jew l-estent taghha®.  Fis-
sustanza, fcirkostanza bhal din, |-obbligazzjoni originali
tkun thalliet fis-sehh®. Kemm hu hekk, il-fatt |i tkun

2 Art. 1180(2) tal-Kap 16

2 Art. 1181(1) tal-Kap 16

4 App. Civ. 6.6.1984 fil-kawza fl-ismijiet Mizzi et noe vs Ennis (Kollez. Vol: LXV111.ii.169)

15 App. Civ. 25.5.1956 fil-kawza fl-ismijiet Koludrovich vs Muscat (Kollez. Vol: XL.i.204)

¥ p_A. 10.10.1950 fil-kawza fl-ismijiet Baldacchino vs Casingena et (Kollez. Vol: XXXIV.ii.657)
7 Art. 1180(1) tal-Kap 16

'8 App. Inf. 22.6.2005 fil-kawza fl-ismijiet Joanna Briffa vs Bernard Gaudi et

9 App. Civ. 27.6.1952 fil-kawza fl-ismijiet Frendo Randon vs Vella Gera (Kollez. Vol:
XXXV1.i.229)

2 App. Inf. 22.6.2005 fil-kawza fl-ismijiet John’s Garage Limited vs Nicholsons The Supermarket
Ltd.

2p A, 22.10.1998 fil-kawza fl-ismijiet Borg et vs Micallef et (Kollez. Vol: LXXXI1.ii.142)

inghatat fakulta’ lid-debitur li jibdel jew itawwal iz-zmien
tal-hlas, ma ffissirx li b’hekk tkun saret novazzjoni®,
ghaliex I-obbligazzjoni ewlenija ma tkunx tnehhiet, imma
ghall-kuntrarju, il-bdil jew estensjoni taz-zmien jipprezumu
l-obbligazzjoni;

[lli huwa minnu li I-aqwa prova li tkun sehhet novazzjoni
hija ftehim miktub li jesprimi |-holgien ta’ obbligazzjoni
gdida minflok wahda ohra ta’ qabilha. Imma tista’ ssehn
novazzjoni billi tinholoq obbligazzjoni gdida li ma tkunx
formalizzata fi ftehim miktub. F’¢irkostanza bhal din,
allura, I|-piz tal-prova li tkun inholqot obbligazzjoni gdida
huwa wiehed aqgwa, ghaliex irid jintwera li fil-fatt kien
hemm ftehim gdid u li kien hemm il-fehma tal-partijiet li
tagbel li jkun hemm tali ftehim gdid. Dwar dan inghad li
ma hemmx ghalfejn li [-animus novandi jkun espress,
sakemm jirrizulta kjarament®*;

[lli fil-kaz prezenti u fid-dawl tal-konsiderazzjonijiet kollha li
ghadhom kemm saru, il-Qorti tasal ghall-fehma li |-ftehim
tal-10 ta’ Ottubru, 2006, ma kienx hlief mod miftiehem tal-
ezekuzzjoni tal-kreditu  kostitwit  bit-titolu  ezekuttiv
‘kanonizzat” bl-awviz u bl-ittra ufficjali i ma Jewx
kontestati. Kien ftehim li ta lir-rikorrent il-beneficcju li
jissalda lkreditu kanonizzat bil-benefi¢c¢ju taz-zmien ghall-
hlas dment |i jhares il-kundizzjonijiet ta’ dak il-beneficcju.
Dak il-ftehim ma jsemmi bl-ebda mod Ii kien gieghed igib
fix-xejn il-kreditu i jifforma I|-mertu tat-titolu ezekuttiv,
imma, ghall-kuntrarju, jirreferi sewwasew ghal dak il-
kreditu u ghas-snin li ghalihom jirreferu l-avviz u I-ittra
ufficjali. Fug kollox, mill-atti tal-kawza, jirrizulta li jonqos
ghal kollox il-kunsens tal-kontroparti biex tegred il-kreditu
originali kanonizzat u tibdlu b’iehor gdid minfloku;

llli r-rikorrent ma jsemmi |-ebda raguni ohra li ghaliha din
iI-Qorti jmissha thassar il-Mandat ezekuttiv mahrug
kontrih;

lIli ghalhekk, it-talbiet tar-rikorrenti, marbutin ma’ xulxin kif
inhuma, ma jirrizultawx misthoqqa;

2 App. Kumm. 15.3.1993 fil-kawza fl-ismijiet Mercieca noe vs Grixti (Kollez. Vol: LXXVI1.ii.74)
% App. Civ. 12.6.1953 fil-kawza fl-ismijiet Attard vs Brincat et (Kollez. Vol: XXXV11.i.499)

Ghal dawn ir-ragunijiet, il-Qorti geghda taqta’ u tiddeciedi
billi:

Tichad it-talbiet tar-rikorrent proprio u nomine, bl-
ispejjez kontrih, billi ma nghatat [-ebda raguni tajba
bizzejjed fil-ligi biex din il-Qorti tordna t-thassir tal-Mandat
ta’ Sekwestru Ezekuttiv Numru 549/07 mahrug kontrih fit-
12 ta’ April, 2007.

Mogqrija

< Sentenza Finali >

